
олган хакини уз хужалиги, хужалигига ишлатган1. Мироб- 
нинг хакини тулик бериш, бу борада гирромлик, хасислик 
килмаслик халкимиз орасида одат тусига кирганлиги эъ- 
тиборга молик. Айрим туманларда мироб хаки узаро йиги- 
либ, унинг уйига элтиб берилган2.

Шуни хам жоизки, XIX аср охирига келиб мустамлака ху- 
кумат ер ва сувга доир бир катор конунларни чикарган, унга 
биноан, сув мутахассисларига маош хам белгиланган, аммо 
бу конун амалда узини окламади. Уша замонларда сунъий 
сугориш билан бевосита боглик хар хил масалалар даврий 
матбуотда хам ёритилиб, уларнинг ечими турли доиралар- 
даги кизгин бахс-мунозараларга сабаб булган эди.

111.4. СУВНИНГ ТИББИЙ ХУСУСИЯТЛАРИ3
Сувнинг даво хусусиятлари цацида. Сув одамлар- 

нинг энг мухим тириклик манбаларидан бири булиш билан 
бирга халк табобатида даволаш максадида хам фойдала- 
ниладиган асосий унсурлардан хисобланади. Касаллик- 
ларни сув ёрдамида даволаш дунёнинг турли халклари та­
бобатида мавжуд булиб, унинг тиббий хусусиятлари халк 
билимлари натижасида юзага келган.

Халк табобатида сув билан даволаш ё сувнинг даво хусу- 
сиятларидан фойдаланиш, асосан, икки куринишда амалга 
оширилади: шифобахш сув истеъмол килиниши оркали да­
волаш ёки инсоннинг танасига ташки томондан сув билан 
таъсир этиш оркали мавжуд хасталикдан фориг этиш.

Сувдан фойдаланиш маданиятига, уни инсон танасида 
учрайдиган купгина хасталикларни даволаш воситаси сифа- 
тида куллашга кадимдан Марказий Осиё халкларининг тур-

1 Дала ёзувлари. Фаргона вилояти Фаргона тумани ^ургонтепа кишло- 
ги. 2002 йил.

2 Гуломов Я. F. Хоразмнинг сугорилиш тарихи... -  Б. 278.
3 Монографиянинг ушбу фасли этнолог X. Жуманазаров томонидан 

ёзилган.

муш тарзида ало^ида эътибор берилган. Улкамиз халклари 
тарихига оид кадимий манбалардан бири «Авеста»да *ам 
сув турт *аётий унсурнинг бири сифатида тилга олинган.

Буюк *аким Абу Али ибн Сино (980-1037) узининг маш- 
*ур «Тиб конунлари» китобида сув *акида фикр юритар 
экан, унга тиббий нуктаи назардан ёндашиб, турт унсур­
нинг бири деб таърифлайди ва уни узига хос тарзда тас- 
нифлайди. Энг тоза сув «ери тоза ва тупрогида бирорта 
чет хусусият ва кайфият булмаган» булок сувидир деб 
ёзади у. Шунингдек, булок суви, аввало, окадиган булиши, 
куёш нури тушадиган, шамол тегадиган, очик ерда окиши 
ва узани лойли булиши, лекин лой тоза булиб, унга шур- 
хок ва бошка нарсалар аралашмаслиги керак. Бундай зи- 
лол сувнинг акси кулмак сувидир, очик турган кулмак суви 
ёмон сифатларни узига олади, яъни айнийди1.

Ибн Сино «Тадбирда йул куйилган *ар хил хатоларга 
карши чора куриш» рисоласида аччиктошли, нефт ва ол- 
тингугуртли, темирли сув *акида суз юритиб, *ар бирининг 
даво хусусиятлари *акида баён килади2.

Улуг табиб: «Агар чанг булмаса, инсон минг йил яшай- 
ди», -  деган эди. Чангга карши халк усулидаги профилак­
тика ишлари узбеклар ^аётида азалдан мавжуд. Биргина 
мисол: узбекларнинг экологик маданиятининг юксак ку- 
ринишларидан бири сув билан боглик булиб, янги тушган 
келин эрта тонгда *овли супуриши одат тусига кирган. Су- 
пуришдан олдин ер чангиб узи ва ён-атрофдагиларга но- 
кулайлик тугдирмаслиги учун ерга аввал сув сепилади, ке- 
йин супурилади. Бу сув билан экологик балансни саклаш 
ва шу оркали умумий саломатликни асрашга асосланган 
халк билими ^осиласидир.

Умуман, супуришда турли касалликларни кузговчи мик- 
роблар хавога кутарилишининг олдини олиш максадида 
ерга сув сепиш оркали зарарсизлантириш анъанавий уз­
бек оиласида кундалик турмуш тарзининг ажралмас кисми 
^исобланади.

1 Усмонов Э. ^улёзма манбалар ва экологик тарбия... -  Б. 79.
2 Уша жойда.

Хуллас илм-фанда сув ёрдамида даволаш гидротера­
пия деб аталиб, санитария-гигиена ва профилактика мак- 
садида купрок ишлатилади.

Сув билан даволашнинг магик куринишлари. Узбек- 
ларнинг табобат анъаналарида *ам сув ёрдамида муоа- 
лажа утказиш ёки касалликни енгишда сувдан даволаш 
манбаи сифатида фойдаланиш кенг таркалган. Шу жум- 
ладан, узбек халк табобатида анча-мунча урин тутган мис­
тик табобатда кинна билан боглик хасталикни даволашда 
азал-азалдан сув шифо жараёнининг ажралмас кисми *и- 
собланади. Даволаш жараёнида кинначи табиб беморнинг 
танасини сув, нон, калампир, кул каби предметлар билан 
силаган ва танадаги барча ёвузлик ёки салбий кучларни сув 
узига сингдириб олишига ишонилган1. Киннани даволаш­
да тананинг олди кисмида сув тулдирилган идишни силаб 
югуртириш билан бир каторда «сувдан кирган булсанг чик» 
деган иборани, буйрукни бир неча бор такрорлайди2, яъни 
бемор танасига касаллик булмагур, ифлос, лойка сув ичи- 
ши туфайли кирган булса, яна сувга кайтиб чикиб кетсин 
деган караш назарда тутилади. Бу усул бирозгина содда 
ва оддий куринса-да, узбеклар орасида сув узида гайрита- 
биий кучларни саклаши ^акидаги карашга ишонч сакланиб 
колган ва бугунги кунда *ам анчагина кенг кулланилади. 
Водий бахшилари беморларни даволашда сувдан унумли 
фойдаланадилар. Жумладан, бемор киши бирор-бир нар- 
садан каттик курккан булса, *ар чоршанба ва шанба кунла- 
ри эрта тонгда унинг юзига уч марта кафтда сув урилади, 
сунгра беморнинг кукрак кисми ва оркасига уч томчи сув то- 
мизилади. Шунда беморга теккан куркув чикиб кетар экан3.

1 Дала ёзувлари. Фаргона вилояти Фаргона тумани Миндон кишлоги. 
2014 йил.

2 Дала ёзувлари. Самарканд вилояти Ургут тумани Камардон ма^ал- 
ласи. 2017 йил.

3 Аширов А. А. Фаргона водийси ахрлисининг сув билан боглик караш- 
лари // Узбекистон этнологиясининг долзарб муаммолари. -  Тошкент,
2017. -  Б. 223; Уша муаллиф. Фаргона водийси а^олисининг сув билан 
боглик мифологик карашлари ва урф-одатлари // O‘zbekiston tarixi. -
2018. -  №1. -  Б. 24.

Юкоридагилар асосида айтиш мумкинки, XXI асрда *ам 
инсоният сувнинг тиббий ^усусиятларига ишончни саклаб 
колганлиги ва унга амап килиши сув инсон ^аётида *амма 
жаб^аларда бирламчи унсур эканлигини курсатади.

Сув билан даволашнинг эмпирик куринишлари. Та- 
бобатда сувдан тиббий максадда фойдаланиш шакли ва 
кулами анча кенг. Узбек халк табобатида сув билан даво- 
лаш ёки сувнинг даво хусусиятларидан фойдаланиш, юко- 
рида таъкидланганидек, асосан, икки куринишда амалга 
оширилади.

Шунингдек, олдинги бобда кайд килинганидек, азалдан 
узбек оиласида фарзанд тугилса, болани чумилтиришга 
ало^ида эътибор каратилган. Нега болани биринчи мар­
та чумилтириш *аётий тажрибага эга аёллар томонидан 
амалга оширилади, нега шу максадда ишлатиладиган сув- 
га махсус ишлов берилади? Аввало, чакалокни илк бор чу- 
милтиришда тажрибали аёллар таклиф килинишидан мак- 
сад ёш онага болани тугри чумилтириш коидаларини, *али 
суяги котмаган бу мургак чакалок организмига ало^ида му- 
носабатда булиш коидаларини ургатиш саналган. Одатда, 
янги тугилган бола чилласи чиккунига кадар (асосан халк 
орасида киндиги тушгандан кейин амалга ошириш одат ту- 
сига кирган) маълум бир талаблар асосида чумилтиришга 
ало^ида маросим куринишида ташкил килинади. Киндиги 
тушишини кутишда болани чумилтириш жараёнида тула 
битмаган кисм зарарланмаслиги ва унинг соглигини хавф- 
га куймаслик ^исобга олинган.

Бугунги кунда *ам чакалокни чумилтириш халкона та- 
бобатнинг мистик ва эмпирик карашлари узаро аралаш 
^олатда кулланадиган удумларидан иборат. Боланинг янги 
териси котиши ёки атроф-му^итга камрок таъсирчан були- 
ши учун тузли сувда чумилтириш максадга мувофик *и- 
собланади1.

1 Дала ёзувлари. Навоий вилояти Кармана тумани Жалойир ма^алла-
си. 2017 йил.

Болани чумилтириш учун тайёрланган сувнинг тузлили- 
ги, шурлиги кам булиб, бола баданига зарар етказмайди- 
ган даражаси инобатга олинади. Сувнинг иссиклик дара- 
жасини улчашнинг халкона усулларидан бири: катта ёшли 
одам кул тирсагининг ташки томонини тайёрланган сувга 
солади ва ^арорат кулга ёкадиган даражада булса, кейин 
боланинг баданига куйилади. Сувга бола терисининг коти- 
ши учун тупрок ёки кесак булаклари *ам кушилади. Ма- 
салан, Бухорода ша^ар атрофини ураб турган деворнинг 
кизил кесаги кушилса, Зарафшон во^асининг бошка *у- 
дудларида эски уйнинг ёки узок вакт офтоб тигида турган 
тепаликларнинг тупроги, девор булаги кушилади1. Бунга 
сабаб яхши пишитилган ёки куёшда пишган тупрокдаги 
микроэлементлар сувда эриб боланинг танасига доривор- 
лик ^усусиятлари буйича таъсир килишига ишонч мавжуд. 
Бу эса узбеклар орасида сувнинг янги тугилган боланинг 
келажак ^аётида му^им урин тутишига *амон ишонч мав- 
жудлигини курсатади. Чакалокни илк бор одатга мувофик 
тугри ва яхши чумилтириш унинг кейинчалик *ам танаси 
тозалигига сабаб булишига ишонган *олда бу ишга сер- 
фарзанд ё чакалокни чумилтириш удумлари ва тартиб- 
коидаларни яхши билган аёллар жалб килинади.

Совуц сувнинг хусусиятлари. Аввало, сув совуклик 
^олатида шифобахшлигини саклайдими, кандай ^олатлар- 
да совук сув касалга зарар килмасдан фойда беради деган 
саволларга тухталиб утсак.

Совук сувдан фойдаланиш борасида жа^он халкларида 
*ам кизикарли, лекин чукур мантикка асосланган тадбир- 
лар мавжуд. Жумладан, Россиянинг Узок Шаркида яшовчи 
халклар келин танлашда сувдан фойдаланган, яъни сов- 
чилар буй етган кизга идишда сув ичириб синаганлар. Бу 
оркали тажрибали аёллар сув ичаётган кизда букок (зоб) 
касаллиги бор-йуклигини *ар ютумида томогидаги узга-

1 Дала ёзувлари. Навоий вилояти Кармана тумани Жалойир ма^алла- 
си. 2017 йил; Самарканд вилояти Пахтачи тумани Куйибог МФЙ. 2016 
йил.

ришга караб билиб олгани *акида маълумотлар мавжуд. 
Демак, сув касалликка ташхис куйишда *ам фойда бер- 
ган. Эътибор каратсак, аксарият халклар орасида инсон 
ру^ияти билан боглик хасталиклар ёки вазиятларда со- 
вук сув ишлатилади. Узбекларнинг эмпирик билимларига 
асосланган карашлардан яна бири -  бола каттик куркса, 
унга албатта совук сув ичиришга ^аракат килинади. Бун­
да болада каттик куркиш ва ва^имага тушиш натижасида 
юзага келган калтирокни босиш ёхуд ру^ий жи^атдан узини 
англай олиш кобилиятини кайтариш максади кузда тутил- 
ган1. Совук сувнинг танага ва конга тезрок сурилиши нати­
жасида инсоннинг мизожи ва унинг танасидаги турт унсур 
шу оркали меъёрлашиши ^акимлар томонидан *ам кайд 
этилган. Сув инсон учун тириклик манбаи эканлигининг 
яна бир ифодаси сифатида узини йукотган ёки *ушдан 
кетган кишини узига келтириш учун совук сув сепиш ода- 
тини келтириш мумкин. Бу каби ^олатлар инсон учун сув 
кайта тикланиш ёки асл ^олатига, узига кайтиш «дориси» 
сифатида *ам кадрланиши, хусусан, узбеклар онгида сув 
инсон тугилиши биланок унинг соглигини кайта тикловчи, 
нафакат эмпирик, балки ру^ий тушкун ^олатларни *амда 
хасталикларни енгиб утиш, даволашда му^им а^амиятга 
эга булган унсур деб англанишидан далолат беради.

Шунингдек, сувни шифо сифатида куллашдаги *ар икки 
усулдан бир вактнинг узида фойдаланиш анъаналари *ам 
мавжуд. Шу жумладан, узбек халк табобатида юрак ку- 
тариш муолажаси мавжудлигини купчилик яхши билади. 
Яъни халк орасида каттик куркиб кетган, да^шатга тушган 
одамнинг юраги жойидан силжийди деган караш шакл- 
ланган. Бундай ^олатда беморнинг юраги тез-тез уради ва 
кунгли айнийди. Ушбу касалликни даволашда беморнинг 
кукрак кисми бир неча кун массаж килиб даволанса-да, ик- 
кинчи томондан, хастанинг сесканиб кетиши шифо усули 
сифатида таргиб килинади. Бунинг учун сув солинган коса

1 Дала ёзувлари. Навоий вилояти Кармана тумани Жалойир ма^алла-
си. 2017 йил.

беморнинг бошига куйилади ва идишга эритилган курго- 
шин томизилади, иссик кургошин тушган сувдан чиккан 
овоздан сесканиб кетган бемор юраги хасталикдан фориг 
булади деган караш мавжуд1. Водийнинг бошка худудла- 
рида беморнинг узига билдирмасдан юзига куккисдан сув 
сепиб юбориб чучитиш ва сескантириш йули билан хам 
даволаш усули бор2.

Халк табобатида бундай хасталикка чалинган беморни 
сув билан муолажа килишнинг яна бир йули мавжуд. Унда 
юраги тушган одам хамир ёядиган уклогни тик холатда то- 
могига кадаб, факат боши билан эгилиб туради, шу хола- 
тида косадаги сувни хуплаб ичади. Табибларнинг айтиши- 
ча, бу холатда бемор гавдаси сал тепага чузилган, тикка 
холатда булиб, сувни ютиш чогидаги босим юракни яна 
асл холатига кайтаради3. Юкорида келтирилган мисоллар- 
дан куриш мумкинки, узбек халк табобатида сувнинг совук- 
лик даражаси, жисмлар билан кимёвий ходисага киришиш 
хусусияти ва ичимлик сувининг босим кучидан фойдалан- 
ган холда даволаш амаллари азал-азалдан аждодлари- 
мизнинг табиат билан уйгунлиги ва кундалик амалий би- 
лимлари, кайта-кайта такрорлашлари натижасида кулга 
киритилган. Сув билан боглик шифо усулларининг деярли 
барчаси хавфсиз ва куп бора синовдан утганлиги учун хам 
аксарият лолларда халк томонидан беморларни ишончли 
даволаш шаклларидан бири сифатида кадрланади.

Водийликлар орасида совук сувдан айрим касаллик- 
ларни халкона даволаш ёки хасталикнинг олдини олиш, 
уни профилактика килишда хам самарали фойдаланила- 
ди. Дейлик, айрим одамлар ухлаётган пайтда узлари бил- 
май урнидан туриб юриб кетишади ёки гайриихтиёрий ха- 
ракатлар килишади. Ушбу касаллик азалдан халк орасида

1 Дала ёзувлари. Наманган шахри Мингчинор махрлласи. 2017 йил.
2 Дала ёзувлари. Фаргона вилояти Фаргона тумани Миндон кишлоги.

2014 йил.
3 Дала ёзувлари. Фаргона вилояти Фаргона тумани Чимён кишлоги.

2015 йил



Оила ва кундалик турмуш тарзида сув билан боFлик анъаналар 187

мунтазам учраганлиги ва тунда бунака кишиларни назорат 
килиш кийинлиги сабабли узбеклар орасида халкона усул 
ишлатилади. Яъни шу хасталикка чалинган одам оёгининг 
учига ёки эшикнинг олдига совук сувга ботириб ^улланган 
нам латта ташлаб куйишади. Бундан кузланган асосий 
максад нам ва совук латтага оё™ теккан касалнинг сеска- 
ниб уйгониб кетишидир1. Албатта, бу ^олатда сув касал- 
ликнинг олдини олмаса-да, беморнинг ^олатини назорат 
килиш максади назарда тутилган.

Узбеклар совук сувнинг шифобахш хусусиятларидан 
ковун пишар вактида *ам фойдаланадилар. Янги ковун 
чиккан пайтда айримлар ундан ютокиб, куп истеъмол ки- 
либ юбориши натижасида ошкозонда ковун шираси туп- 
ланади ва узок муддат ковун курмаган организмга огирлик 
килиб корин шишиши *ам кузатилади. Уни *азм килиш ки- 
йинлашади. Шу сабабдан *ам доно халкимиз «Крвун есанг 
са^ар е, са^ар емасанг за^ар е» деб накл килган. Узбеклар 
бунака ^олатда бир пиёла муздек сувни беморга ичириш 
оркали ковун ширасини юмшатиб, унинг *азм булиш жа- 
раёнини тезлаштириб юборадилар2. Мазкур усулни атокли 
узбек адиби Абдулла Крдирий «Обид кетмон» асарида *ам 
ало^ида тилга олган3. Бунда оддий узбек де^кони ковун 
таррасини шу усул ёрдамида даволагани ёритиб берил- 
ган. Бундан яккол куринадики, а^олининг машгулот тури ва 
кундалик таомланиши каби одатларининг узаро солишти- 
рилиши натижасида сувнинг турли хил озик-овкатлар би­
лан кандай таъсирга киришиши каби эмпирик билимлар 
*ам локаллик касб этади.

^ароратга эга сув билан даволаш. Халк табобатида 
сувнинг совук ^олатдаги шакли билан бир каторда иссик, 
илик ва кайнок ^олатларидан *ам кенг фойдаланилади.

1 Дала ёзувлари. Фаргона вилояти Фаргона тумани Чимён кишлоги. 
2015 йил

2 Дала ёзувлари. Навоий вилояти Кармана тумани Жалоир ма^алласи. 
2017 йил.

3 Абдулла ^одирий. Обид кетмон. -  Тошкент: Адабиёт ва санъат, 1983.

Иклими кескин континентал булган ^удудларда ^авонинг 
курук ва совук булиши турли шамоллаш касалликларини 
келтириб чикаради. Томок ва нафас йули шамоллагани- 
да халк табобати анъаналарига кура кайнатилган сувнинг 
бугини нафас олиш йули билан ютиш яхши самара бера- 
ди. Бунинг учун усти ёпик идишда кайнатилган сув идиш 
билан бемор олдига куйилади, ён-атрофи буткул ёпилган 
^олатда ва касал огзини очган ^олатда идишдан чикаётган 
сув бугларини ютиб, нафас олади. Аксарият лолларда сув­
нинг шифобахш хусусиятини ошириш максадида кайнаган 
сувга картошка, исирик ёки истеъмол содасини кушиш *ам 
мумкин. Сувнинг худди шу муоалажаси оёк учун *ам кул- 
ланилади. Бугунги кунда аксарият узбеклар орасида оёк- 
ни иссик сувга солиш оркали иммунитетни кутариш, турли 
шамоллаш хасталикларидан фориг булишга каратилган 
даво усуллари сакланиб колган.

Сув билан даволовчи масканлар. Республикамизда- 
ги аксарият санатория ва пансионатларда ернинг чукур 
катламидан чиккан сув билан даволаш амалиёти куллани- 
лади. Ушбу дарго^лар тарихини урганганимизда уларнинг 
купчилиги аввалдан сув чиккан жой, булок туфайли курил- 
гани, яъни аввалдан одамлар шу жойдаги шифобахш сув- 
дан даво топгач, бу ерларда согломлаштириш масканлари 
курилганига гуво* булдик. Бундан куринадики, ерости сув- 
ларининг шифобахшлиги ва турли касалликларга даво бу- 
лиши ^акидаги билимлар халк саломатлик маданиятининг 
ажралмас кисми булган. Сувнинг таркибида мавжуд бул- 
ган айрим моддалардан келиб чикиб халк орасида маълум 
касалликлар дориси сифатида *ам кадрланади. Бугунги 
кунга кадар узбеклар орасида «иссик сувга тушиш», «туз- 
ли сув муолажасини килиш» сингари даволаниш усуллари 
бор.

Х,озирги даврда аксарият зиёратго* ёки кадамжоларда 
мукаддас булоклар ёки айрим касалликларга даво булув- 
чи сувнинг магик ^усусияти ва эмпирик дориворлиги халк 
орасида маш^ур булган сувли масканлар бор. Масалан,

Жиззахда Жаходохор ота, Саврук ота булок суви, Самар- 
кандда Нурота булоги ана шулар жумласига киради. Шу- 
нингдек, сув билан даволашга ихтисослашган санатория- 
лар, дам олиш масканлари сакланиб колган. Жумладан, 
Бухородаги Ситораи Мохи Хоса, Етти пир, Самарканддаги 
«Иссик сув» кабилар халкимиз орасида машхур. Уларнинг 
аксариятидан фойдаланишда халк эшитганлари ёки орт- 
тирган тажрибаларига суянади. Кузатишларимиз натижа- 
сида шундай холат маълум булдики, сув билан давола- 
надиган беморларнинг аксарияти хар йили ёки мавсумга 
караб мунтазам келиб турар экан. Демак, халк тажриба- 
сидан маълум буладики, сув муолажалари маълум тизим- 
да олиб борилса ижобий самара беради ва инсон танаси 
мудом сувнинг шифобахшлик хусусиятига эхтиёж сезади. 
Тана тукималари орасига сингиб боришда бир пайтда та- 
нани тула камраб олишда сувдан бошка манба йуклиги 
тиббиётда хам уз исботини топган.

Хаммом -  сицатгоц сифатида. Узбекларда сувдан 
истеъмол максадида энг куп фойдаланилса, ундан кейин 
ювиниш ва покланиш максади мухим ахамият касб этади. 
Тарихга назар ташласак, азал-азалдан юртимизнинг барча 
худудларда шифобахш хаммомлар фаолият юритганининг 
гувохи буламиз. Жумладан, Хива хони Абулгози Баходир- 
хон 1657 йилда угли Анушахоннинг жангдаги галабаси 
учун унинг номига курдирган хаммомда мижозлар массаж 
муолажасини олиши, иссик ва совук сувда навбати билан 
ювиниши мумкин булган. Икки хил хароратдаги сувда юви­
ниш натижасида мижоз терлаб, чиникиб, унинг танаси ор- 
тикча микроорганизмлардан тозаланган, яъни хаммомга 
организмни ортикча ва ёт унсурлардан тозалаб ташлаш 
воситаси сифатида хам каралган. Шунингдек, хаммомга 
келувчиларга вужудини тетиклаштириш максадида махсус 
доривор гиёхлардан тайёрланган хушбуй ва дардга даво 
чой хам такдим этилган1.

1 Гойибов М. ва бошк. Хива табобати. -  Тошкент: Абу Али бин Сино, 
1995. -  Б. 22.

Бугунги кунда *ам ша*ар ва туман марказларида *ам- 
момлар фаолияти оз булса-да сакланиб долган, а*оли унга 
фордик чикариш ва турли хил хасталиклардан фориг булиш 
максадида *ам ташриф буюради. Жумладан, респондент- 
лар тарафидан берилган маълумотга кура, бугин шамолла- 
ши ва тана кисмларига туз йигилиши каби касалликлардан 
кийналадиган кишилар вакти-вакти билан *аммомга тушиб 
турадилар1. Одатда, улар *аммомнинг пархонасида бада- 
нига асал ёки бошка шифобахш мойларни сурган *олда 
терлатиш муолажасини кабул киладилар. Чунки факат шу 
ерда танани анчагина юкори *ароратда тула шаклда тер­
латиш мумкин. Ривожланган XXI асрда *ам жамоат бирдек 
фойдалана оладиган *аммомлар мана шу омиллар нати- 
жасида сакланиб колган, чунки бу сингари *аммомларни 
уй шароитида барпо килишга *аммада *ам шарт-шароит 
ва имконият мавжуд булавермайди. Эътиборлиси бу каби 
*аммомларнинг ижтимоий функцияси даволаш маскани си- 
фатида купрок а*амият касб этаётганидир.

Ичимлик суви -  шифо манбаи. Табиблар истеъмол 
килинадиган ёки фойдаланиш мумкин булган сувларни 
уларнинг турли хусусиятидан келиб чикиб таснифлаган- 
лар. Ибн Сино сув инсонни озиклантирмайди, балки овкат 
моддаларини утказиб, таомни *азм килиш учун мослашти- 
риб беради деган фикрни билдирган2. Улуг аждодлардан 
бизга мерос Шарк табобатига оид илмий адабиётларнинг 
аксариятида сувлар орасида энг яхшиси булок суви, унинг 
*ам ери *амда тупроги тоза чашманики деган фикр устун- 
лик килади. Шунингдек, ёмгир, кудук ва ерости сувлари, 
муз ва кор сувлари кабилар истеъмол килинганида кандай 
яхши сифатлари мавжудлиги *амда улар келтириб чикара- 
диган салбий окибатлар *ам ало*ида таъкидланади3.

1 Дала ёзувлари. Тошкент вилояти ^ибрай тумани Байткургон кишлоги. 
2018 йил.

2 Абу Али ибн Сино. Тиб конунлари. 1-жилд. -  Тошкент: Халк мероси, 
1993. -  Б. 49.

3 Табобат дурдоналари / Тузувчи-таржимон, изо* ва курсаткичларни 
тайёрловчи: М. касаний. -  Тошкент: Ибн Сино, 1990. -  Б. 38, 89, 281.

Инсон шошиб овкатланганида ёки э^тиётсизлиги нати- 
жасида еяётган таом томогига тикилиб колганида ё еган 
овкатини *азм килишга кийналганида оддий сув ёки турпи 
дампамапардан фойдапанипган. Шу сабабпи узбек хал- 
кида «Нонга тикилсанг сувга, сувга тикилсанг гурга чоп» 
деган бе^ад ибратли, ^аётнинг синовидан минг бора утиб 
келаётган накл бор. Чунки, узбекларнинг караши буйича, 
инсон таом еяётганда тикилса, уни сув билан юмшатиш 
ёки ювиб томокдан утказиб юборса булади, лекин сувнинг 
тикилиб колиши огир окибатларга олиб келиши мумкин. 
Халк орасида инсон сув ичаётган чогида унга халакит кил- 
маслик юксак одоб-ахлок намунаси ^исобланади. Бу каби 
^олатнинг бе^ад му^имлигини узгаларга *ам уктириш мак- 
садида узбек халки орасида «*атто илон *ам сув ичаёт­
ган инсонни чакмайди ёки за^рини сочмайди» деган накл 
мавжуд.

Айтиш мумкинки, узбеклар азалдан шошиб келиб сув 
ичиш ёки сув ичишда шошкалоклик килиш мумкин эмас 
деб карайдилар. Бунда инсон саломатлигиги етадиган за- 
рар инобатга олинган булиб, энг тоза ва шифобахш сув 
*ам, сув ичиш тартибига амал килинмаса, за^ардай амал 
килиши мумкинлиги инобатга олинган. Демак, сув факат 
тиббий шифо, инсонни хасталиклардан фориг этувчи ман- 
багина эмас, айни дамда, согликка путур етказувчи, *атто 
умрга зомин булувчи восита булиши *ам мумкин.

Умуман олганда, нафакат халк табобати, балки замона- 
вий, илмий асосларга таянадиган тиббиётда *ам сув муо- 
лажалари кенг кулланилади. Бугунги кунда халк табобати 
тиббий олий укув юртларда *ам ургатила бошлаганлиги 
диккатга сазовордир. Тиббиёт ва табобатда сув ёрдамида 
даволаниш *ар хил жаро^атлардан тузалиш даври, суяк- 
таянч тизими, нафас тизими хасталиклари, ошкозон-ичак 
тракти муаммолари *амда бошка касалликларни даволаш 
ва уларнинг олдини олиш, профилактика килишда тавсия 
этилади. Масалан, юрак со^асида учрайдиган айрим ка­
салликларни даволашда (юрак деворида узгариш юзага

келиши) маълум вакт сузиш билан шугулланиш зарурли- 
ги кардиологларнинг анъанавий даво усуллари каторидан 
жой эгалламокда. Чунки сув инсон баданининг барча кисм- 
ларига *амда тери ораларига *ам кира олади. Инсон сувда 
^аракатлангандагина танасининг барча кисми ^аракатга 
келади. Айнан сув оркали бемор танасига турли мине- 
раллар, эритмалар, айрим дори воситаларини сингдириш 
мумкинлиги *амда сув бошка суюкликларга нисбатан ба- 
данга нисбатан камрок зарар етказиши уз исботини топган.

Хулоса урнида шуни кайд этиш мумкинки, сувдан фой- 
даланиш халк табобатнинг таркибий кисми булиб, бугунги 
кунга кадар касалликнинг олдини олишда асосий восита 
сифатида ишлатилса, даволаш жараёнида эса кушимча 
усули ва иммунитетни кутарувчи восита ^исобланади. Сув- 
нинг тиббий хусусиятларидан фойдаланиш жараёнида ху- 
жалик машгулоти тури ва ^удуднинг географик жойлашуви 
*ам му^им а^амиятга эга булган.


